Tog‘-kon sanoati va geologiya vazirligi va tizim korxonalarida
2026-yilning III choragi davomida korrupsiyaga qarshi kurashish
sohasida amalga oshirilgan ishlar to‘g‘risida

HISOBOT

Tog‘-kon sanoati va geologiya vazirligining korrupsiyaga qarshi kurashish
sohasida amalga oshiradigan chora-tadbirlar Dasturi doirasida joriy yilning III-choragi
davomida tegishli tadbirlar amalga oshirildi.

Jumladan, mazkur Dasturning 42 ta belgilangan tadbirdan 40 ta sohaga oid
chora-tadbirlar 0z vaqtida bajarilgan, 2 ta sohaga oid chora- tadbirlar esa oktabr oyiga
qoldirildi.

Shu bilan birga, Kon-geologiya vazirligi xodimlarida korrupsiyaga nisbatan
murosasiz munosabatni shakllantirish, ularni huquqiy ongini va madaniyatini
yuksaltirish maqsadida 3 ta tadbirlar amalga oshirilgan.

Hisobot davrida “Olmalig KMK” AJ va “Navoiyuran” DKning korrupsiyaga
qarshi kurashish menejment tizimi ISO 37001:2025 xalqaro sertifikatni va “Navoiy
KMK” Alning komplayens menejmati tizimi ISO 37301:2021 muvofiqlik
sertifikatlarini qo‘lga kiritdi.

Shu bilan birga, korrupsiyaga qarshi kurashish sohasida amalga oshiriladigan
chora-tadbirlar Dasturiga muvofiq quyidagi ishlar amalga oshirildi.

1. Korrupsiyaga qarshi kurashish bo‘yicha siyosat va tartib-taomillar.
Hisobot davrida korrupsiya omillarni oldini olish va korrupsiogen xavf-xatari

“yuqgori” va “o‘rta” bo‘lgan sohalarni tartibga solish, korrupsiyaga garshi kurashish
ishlarini samardorligini oshirishga doir 6 ta ichki normativ hujjatlar qabul qilindi.

Xususan, jorty yilning 26-iyun kunidagi “Tog‘-kon sanoati va geologiya
vazirligi xodimlarini faoliyatining samaradorligini eng muhim ko‘rsatkichlari (KPI)
asosida rag‘batlantirish to‘g‘risida”gi  84-son, 22-iyul kunidagi “Sohada
korrupsiyaning oldini olish va unga garshi kurashish tizimini yanada takomillashtirish
to‘g‘risida”gi 97-son, 18-avgust kunidagi “Korrupsiyaga qarshi kurashish sohasida
ichki audit o‘tkazish to‘g‘risda”gi 108-son, 19-avgust kunidagi “Kon-geologiya
vazirligi markaziy apparati va tizimda kadrlar siyosatini amalga oshirish hamda bo‘sh
ish o‘rinlariga xodinrni tanlov asosida ishga qabul qilish to‘g‘risida”gi 110-son,
“Tog‘-kon sanoati va geologiya vazirligi tizimida kadrlar zaxirasini shakllantirish va
yuritish to‘g‘risida”gi 111-son hamda 15-sentyab kunidagi “9-dekabr — Xalqgaro
korrupsiyaga garshi kurashish kunini har tomonlama munosib tarzda o‘tkazish
to‘g‘risida”gi 124-son buyruglar qabul qilingan.

Hisobot davrida, barcha tizim osti korxonalarida korrupsiyaga qarshi kurashish
va uning oldini olishga doir 5 dan ortiq ichki me’yoriy-huquqiy hujjatlar ishlab
chiqilib, ichki buyruglar bilan tasdiglangan hamda xodimlarni tanishtirish ishlari
yakuniga yetkazilib, hozirda amaliyotga tatbiq etish ishlari amalga oshirilmoqda.

Hisobot davrida korrupsiyaga garshi kurashish bo‘yicha ichki me’yoriy hujjatlar
va tartib-qoidalar, ya’ni “Korrupsiyaga qarshi siyosati”, “Odob-axloq kodeksi”,
“Manfaatlar to‘qnashuvini boshqarish siyosati”, “Sovg‘a berish va qabul qilish
siyosati” kabi sohaga oid targ‘bot materiallarining elektron varianti barcha xodimlarga
tarqatildi va tushuntirish ishlari amalga oshirildi.



Bundan tashqari, yuqoridagi barcha ichki me’yoriy hujjatlar uchta tilda axborot
olish uchun Vazirlikning ichki tarmog‘i va rasmiy-veb saytida joylashtirildi.

Korrupsiyaga garshi krushish yo‘nalishdagi har oylk amalga oshirilgan ishlar
“Ye-anticor.uz” elektron platformasiga yuklangan.

2. Tizimda manfaatlar to‘qnashuvini tartibga solish maqsadida quyidagi
ishlar amalga oshirildi.

Tog‘-kon sanoati va geologiya vazirligida tasdiglangan ‘“Manfaatlar
to‘gnashuvini boshqarish bo‘yicha Nizom™ talablari asosida korrupsiogen omillarni
barvaqt oldini olish, ularni bartaraf etish maqgsadida Vazirlikning barcha xodimlar, shu
jumladan yangi ishga kirgan xodimlar tomonidan ham yiliga bir marta manfaatlar
to‘gnashuvini oshkor qilish shakli (deklaratsiya) to‘ldirilishi belgilab qo‘yilgan. Shu
magsadda joriy yilning III-choragi davomida 6 nafar yangi ishga kirgan xodimlar ham
manfaatlar to‘qnashuvini oshkor qilish shaklini (deklaratsiya) to‘ldirishdi. Hozirda
deklaratsiyalarni tahlil jarayoni davom etmoqda.

Manfaatlar to‘qnashuvini deklaratsiyalash natijasi bo‘yicha ma’lumot Vazirlik
rasmiy veb-saytiga joylashtirildi.

Hisobot davrida Vazirlik va tizim osti korxonalarining 20 449 nafar boshqaruv
xodimlari tomonidan manfaatlar to‘qnashuvini oldini olish maqgsadida deklaratsiyalar
to‘ldirilgan. Tahlil natijasiga ko‘ra jami 58 nafar xodimlarda haqiqiy va 83 nafar
xodimlarda esa ehtimoliy manfaatlar to‘qnashuvi holati qayd etildi va mazkur
holatlarni oldini olish bo‘yicha tegishli chora-tadbirlar ishlab chiqildi (boshga
lavozimga o ‘tkazish, bevosita buysinuvni o ‘zgartirish, tadbirkorlik subyektlarida
rahbar lavozimlardan yoki o z ulushidan voz kechish va h.k.). Natijada joriy yilning 1-
oktyabr holatiga jami 105 ta (22 ta haqiqiy va 83 ehtimoliy) holat bartaraf etilishi
ta’minlandi. Mazkur yo‘nalishda tegishli chora-tadbirlar davom ettirilmoqda.

3. Tog‘-kon sanoati va geologiya vazirligida xaridlarni tashkil etish
sohasida quyidagi tadbirlar amalga oshirilgan.

Tog‘-kon sanoati va geologiya vazirligi va tizim tomonidan 2026-yilning
[lI-choragi davomida jami 2,2 mlrd. so‘mlik 97 ta shartnomalar O°‘zbekiston
Respublikasining “Davlat xaridlari to‘g‘risida”gi Qonuni hamda O°‘zbekiston
Respublikasi Prezidentining Farmoni, 26.12.2025-yildagi PF-259-sonli Farmoni
talablari asosida rasmiylashtirilgan.

Shulardan 66 ta xarid (1,1 mlrd. so‘m) elektron do‘kondan, 19 ta (617 mln.
so‘m) kooperatsiya portali orqali, 12 ta (473,0 mln. so‘m) shartnomalar yagona
yetkazib beruvchilar va O‘zbekiston Respublikasi Prezidentining Farmoni,
26.12.2025-yildagi PF-259-sonli Farmoni talablari asosida imzolangan.

Shundan, to‘g‘ridan to‘g‘ri yagona yetkazib beruvchilar bilan tuzilgan
shartnomalar 12 tani tashkil etadi va ularga korrupsiyaga qarshi kurashish bo‘yicha
qo‘shimcha ogohlantirish bandlari kiritilmoqda. Mazkur tuzilayotgan shartnomalarni
tashabbuskor tomonidan kontragentlarni o‘rganish orqali uning ishonchliligi,
moliyaviy barqarorligi, davlat amaldorlari bilan aloqadorligi, manfaatlar to‘gqnashuvi
mavjudligini tekshirish orqali yuzaga kelishi mumkin bo‘lgan xavflarni kamaytirish
bo‘yicha ishlar 4 ta shartnomalarda amalga oshirilgan va tegishli xulosalar taqdim
etilgan.



“Davlat xaridlari to‘g‘rsida”gi Qonunining 33-moddasida “Davlat xaridlari
qiymatining bozor narxlariga muvofiqligini baholash uchun davlat buyurtmachisi
ochiq axborot manbalaridagi axborotlardan yoki boshqa ishonchli manbalardan
foydalanish” talabi bajarilmoqda.

“Geologiya va geofizika instituti” va “Mineral resurslar instituti” DM larda
o‘tkazilgan monitoring davomida qo‘yidagi nomuvofiqliklar mavjud.

- “Davlat xaridlari to‘g‘risida”gi Qonunining 29-moddasiga muvofiq “Mineral
resurslar instituti” DM ning yillik reja-jadvali tasdiqlanib, 2026-yilning 25-martiga
qadar maxsus axborot portalida joylashtirilgan. Lekin ayrim tovarlar yillik reja-
jadvalida mavjud bo‘lmasada shartnoma tuzilgan.

- Elektron do‘kon orqali amalga oshirilgan shartnomalarning ayrimlarida
shartnomaning yetkazib berish muddati tugagandan so‘ng ham tovarlarni gabul qilinib,
pul o‘tkazish xolatlari mavjud.

- To‘g‘ridan-to‘g‘ri tuzilayotgan shartnomalarning ayrimlarida bildirgi yoki
buyurtmanoma mavjud emas.

Bundan tashqari, ba’zi shartnomalarda, kontragentlar tekshirilmagan.

Tizimosti korxonalari tomonidan 2026-yilning 1-oktyabr holatiga jami
24 281 ta shartnomalar O‘zbekiston Respublikasining “Davlat xaridlari to‘g‘risida”gi
Qonuni hamda O°‘zbekiston Respublikasi Prezidentining 2018-yil 27-sentyabrdagi
PQ-3953-sonli garori talablari asosida tuzilgan.

Shundan, to‘g‘ridan to‘g‘ri yagona yetkazib beruvchilar bilan tuzilgan
shartnomalar 804 tani tashkil etadi va ularga korrupsiyaga qarshi kurashish bo‘yicha
qo‘shimcha ogohlantirish bandlari kiritilmoqda. Mazkur tuzilayotgan shartnomalarni
tashabbuskor tomonidan kontragentlarni o‘rganish orqali uning ishonchliligi,
moliyaviy barqarorligi, davlat amaldorlari bilan aloqadorligi, manfaatlar to‘gqnashuvi
mavjudligini tekshirish orqali yuzaga kelishi mumkin bo‘lgan xavflarni kamaytirish
bo‘yicha ishlar 1 333 ta shartnomalarda amalga oshirilgan va tegishli xulosalar taqdim
etilgan.

4. Tog‘-kon sanoati va geologiya vazirligi va tizim osti korxonalarida ishga
qabul qilish jarayoni amaldagi qonunchilikka muvofiqligi va mehnat
munosabatlarida amaldagi qonunchilik buzilish holatlari.

Mazkur yo‘nalishda korrupsiogen omillarni bartaraf etish magsadida Vazirlik
bo‘sh o‘rinlari to‘g‘risidagi ma’lumotlar doimiy ravishda rasmiy veb-saytga va Davlat
xizmatlarini rivojlantirish agentligining ‘“vacancy.uz” saytida berib borilmoqda.
Hicobot davrida 6 ta lavozimga fugarolarni ishga olish ochiq tanlov va “Argos” tizimi
orqali test sinovlari amalga oshirilgan hamda o‘tkazilgan sinov tadbirlarini Internet
orqali real vaqt rejimida kuzatish ta’minlangan.

Shu bilan birga, “Ishga gabul qilinayotgan nomzodlarni tekshirish bo‘yicha
Yo‘rignoma” asosida 6 ta nomzod o‘rganilgan va tegishli xulosalar berilgan.

Vazirlikning korrupsiyaga qarshi siyosati talablari asosida xodimlaming mehnat
shartnomasiga korrupsiyaga qarshi qo‘shimcha ogohlantirish bandlari  kiritilib,
imzolanmoqda.

Vazirlikning korrupsiyaga qarshi siyosati talablari asosida xodimlaming mehnat
shartnomasiga korrupsiyaga garshi qo‘shimcha ogohlantirish bandlari kiritilmoqda va gayta
imzolanmoqda.



Mehnat munosabatlarida qonun buzilish holatlarini va aloqa kanallari orqali
yuborilgan murojaatlarni o‘rganish maqsadida hisobot davrida vazirlik va tizim
korxonalari tomonidan 82 ta xizmat surishtiruvi o‘tkazilgan, natijalari bo‘yicha
tegishli xulosalar tayyorlangan va tegishli chora-tadbirlar ko‘rilgan. Xizmat tekshiruvi
natjjasi bilan aniglangan kamchiliklarga yo‘l qo‘ygan 81 nafar tizim mas’ul
xodimlarga nisbatan intizoimy jazo choralari qo‘llanilgan, 17 nafari egallab turgan
lavozimidan ozod etilgan, 51 ta xizmat surishtruv materiallari huqug-tartibot
organlariga yuborilgan. Ushbu materillar asosida 4 jinoyat ishlari qo‘zg‘atilgan.

5. Tog‘-kon sanoati va geologiya vazirligi va tizim Kkorxonalarida
korrupsiyaga qarshi tartib-taomillarning samaradorligini monitoring va nazorat
qilish.

Tog‘-kon sanoati va geologiya vazirligida korruputsiyaga garshi kurashish
bo‘yicha tasdiglangan Dasturga muvofiq tizim korxonalarida korrupsiyaga qarshi
tartib-taomillarning samaradorligini monitoring va nazorat qilish rejalashtirilgan.

Mazkur rejaga muvofiq tizim korxonalari bilan o‘zaro hamkorlik qilish va
korrupsiyaga garshi kurashish sohasidagi chora-tadbirlarni tahlil qilish hamda sohaga
oid ichki me’yoriy hujjatlarni tatbiq etish va tarmoq korxonalaridagi korrupsiyaga
qarshi ichki nazorat bo‘limi xodimlariga uslubiy va amaliy yordam ko‘rsatish
magsadida hisobot davrida “Geologiya va geofizika instituti” DM va “Mineral
resurslar instituti” DMlarida monitoring o‘tkazildi. Natijasi bo‘yicha tegishli takliflar
va amaliy yordam ko‘rsatilgan.

O‘tkazilgan monitoring natijasida 10 nafar xodimga 3,9 mln. so‘m belgilangan
me’yordan ortiqcha to‘langanligi aniglandi.

Hozirgi kunda ushbu tadbirlarda aniqlangan kamchiliklar bartaraf etilmoqda.

6. Xodimlarning huquqiy ongi va madaniyatini rivojlantirish,
korrupsiyaga nisbatan toqatsizlik prinsipini shakllantirish magqsadida
o‘tkazilgan profilaktik tadbirlar va mazkur sohada malaka oshirish bo‘yicha
quyidagi ishlar amalga oshirildi:

Tog‘-kon sanoati va geologiya vazirligida korrputsiyaga qarshi kurashish
bo‘yicha tasdiglangan Dasturga muvofiq Vazirlikning “Korrupsiyaga qarshi siyosati”
va “Tog‘-kon sanoati va geologiya vazirligida sovg‘alar berish va olish, vakillik
xarajatlarini amalga oshirish bo‘yicha Siyosati” talablari asosida tushuntirish-
profilaktik tadbirlari o‘tkazildi.

Vazirlik va tizimosti xodimlariga korrupsiya tushunchasi, mazkur sohadagi
gonunchilik talablari, korrupsiyaviy harakatlar uchun javobgarlik to‘g‘risidagi
ma’lumotlarni yetkazish hamda korrupsiyaga qarshi kurashish sohasida xodimlarning
huquqiy ongi va madaniyatini yuksaltirish maqsadida hisobot davrida 5 ta seminar
o‘tkazildi.

Joriy yilning 17-1yul kuni vazirlik va tizimosti xodimlari o‘rtasida korrupsiyaga
qarshi kurashish bo‘yicha tushuntirish ishlarini olib borish, ularda korrupsiyaga
nisbatan murosasiz munosabatni shakllantirish maqgsadida
O‘zbekiston Respublikasi Ichki ishlar vazirligi akademiyasi professori, polkovnik Sh.
Qobilov ishtirokida seminar o‘tkazildi. Mazkur tadbirda mamlakatimizda korrupsiyaga
qarshi kurashishda amalga oshirilayotgan islohatlar, ko‘rilayotgan choralar va
korrupsiyani oldini olish bo‘yicha ma’lumot berib o‘tildi.



Jorty yilning 7-avgust kuni “Davlat xaridlari jarayonida amaldagi tartib-
taomillarga rioya etish orqali moliyaviy xavflarni aniqlash, baholash, manfaatlar
to‘gnashuvi va korrupsiya xavf-xatarlarini oldini olish” mavzusidagi o‘quv-seminarda
vazirlik va 12 ta tizim korxonalarining korrupsiyaga qarshi ichki nazorat tuzilmalari
(komplayens), xaridga mas’ul xodimlar hamda ichki audit bo‘limi xodimlari ishtirok
etdi.

Joriy yilning 21-avgust kuni “Geologiya va geofizika instituti” DMda
korrupsiyaga qarshi kurashish bo‘yicha seminar tashkil qilindi. Seminarda
korrupsiyaga qarshi kurashish va uning huquqiy asoslari, manfaatlar to‘gnashuvi,
odob-axloq qoidalari to‘g‘risida ma’lumotlar va ishtirokchilarni qizigtirgan savollarga
javoblar berildi.

Bundan tashqari, “CERT Academy Group” xalqaro kompaniyasi
mutaxassislarini jalb etgan holda vazirlikda o‘z funksiya va vazifalarini bajarishda
“yuqor1” va “o‘rta” korrupsiogen xavf-xatari mavjud bo‘lgan 18 nafar va 2 nafar
tizimosti korxonasi Komplayens xizmati xodimi ISO 37301:2021 xalqaro standarti
talablari asosida maxsus o‘quv kurslari o‘tkazildi.

Shu bilan birga, vazirlikka yangi ishga kirgan 4 nafar vazirlik xodimlar
“Korrupsiyaga garshi kurashish virtual akademiya”sida o‘qitildi va tegishli sertifikatlar
olindi.

Hisobot davrida Vazirlik va tizim korxonalari xodimlarida korrupsiyaga
nisbatan murosasiz munosabatni shakllantirish, ularning huquqiy ongi va madaniyatini
yuksaltirish maqgsadida huqug-tartibot organlari va Ichki nazorat tuzilmalarining
xodimlari tomonidan jami 281 ta tushuntirish-profilaktik tadbirlari amalga oshirildi.

7. Korrupsiyaning oldini olish va unga qarshi kurashish bo‘yicha
faoliyatning ochiqligi va shaffofligini ta’minlash hamda ommaviy axborot
vositalari bilan o‘zaro hamkorlik sohasida quyidagi ishlar amalga oshirildi:

Tog*-kon sanoati va geologiya vazirligi rasmiy saytida uchta (o‘zbek, ingliz,
rus) tilda korrupsiyaga qarshi kurashish sahifasi ochilgan va bu yo‘nalishdagi ichki
me’yority hujjatlar joylashtirilgan hamda tizimda korrupsiyaga qarshi kurashish
bo‘yicha amalga oshirilayotgan ishlar doimiy yoritib borilmoqda.

Jumladan, hisobot davrida tizim korxonalari tomonidan ommaviy axborot
vositalari va rasmiy veb-saytlari orqali jami 312 ta sohaga oid materiallar
joylashtirilgan. Xususan, Kon-geologiya vazirligida, “O‘zbek geologiya qidiruv” AlJ,
Meneral resurslar instituti DM va Navoiy davlat konchilik va texnologiyalar
universitetida 11 tadan, “O‘zmetkombinat” AJda 26 ta, ‘“Navoiyuran” DK 46 ta,
Geologiya fanlar universtiteti va 28 tadan, “Navoiy KMK” AJ 18 ta, “Olmalig KMK”
AJ 43 ta, Tog‘-kon sanoati va geologiya sohasini nazorat qilish inspeksiyasi 6 ta,
“Sharg‘unko‘mir” AJ 9 ta, “O‘zbekgidrogeologiya” DMda 8 ta, “Neft va gaz konlari
geologiyasi va qidiruvi instituti” DM 6 ta, “Yer qa’ridan foydlanish markazi” DM 5 ta,
“Geologiya va geofizika instituti DMlari 14 ta materiallar joylashtirgan.

Shu bilan birga, vazirlik hamda tizim tashkilotlarida 2026-yilning birinchi yarim
yilligida korrupsiyaga qarshi kurashish yo‘nalishida amalga oshirilgan ishlar yuzasidan
brifing o‘tkazildi (https://t.me/uzdavgeolcom/23536 ).

Bundan tashqari, korrupsiyaga garshi kurashish sohasida bannerlar, ko‘rgazmali
stendlar tayyorlandi. Ularda ommalashtirish magsadida korrutsiyaga qarshi kurashish
sohasida axborot materiallari va ishonch telefoni va elektron pochta to‘g‘rsidagi



https://t.me/uzdavgeolcom/23536

ma’lumotlar videorolik sifatida tayyorlandi va tizimdagi ommaviy axborot vositalariga
joylashtirildi.

Korrupsiyaga qarshi kurashish hamda uning oldini olish bo‘yicha
2026-yilga mo‘ljallangan Dasturda belgilangan vazifalar ijrosi yuzasidan hisobot
tayyorlanib, “Ye-anticor.uz” platformasi orqali Korrupsiyaga qarshi kurashish
agentligiga hamda yozma ravishda Hisob Palatasiga yuborilmoqda.

O‘tkazilgan anonim so‘rovnoma to‘g‘risida.

Jorty yilning yil avgust-sentyab oylarida Kon-geologiya vazirligi va uning
tizimosti korxonalarida korrupsiya holati, tendensiyalari va sabablari, korrupsiyaga
qarshi ko‘rilgan choralar samaradorligi to‘g‘risida jamoatchilik fikrini o‘rganish
magsadida anonim so‘rov o‘tkazildi.

Shu maqgsadda 16 banddan iborat savollar tuzilib, “Jamoatchilikning konchilik va
geologiya korxonalari faoliyatiga munosabati, sohada korrupsiyaga qarshi kurashish, uni oldini
olish va shaffoflikni ta’minlash yo‘nalishida amalga oshirilayotgan ishlar holati yuzasidan
so‘rovnoma” vazirlikning telegram kanaliga joylashtirildi.

O‘tkazilgan anonim so‘rovnomada 105 nafar obunachilar qatnashdi. Natijalarga
ko‘ra, so‘rovnoma ishtirokchilarining 21,9 foizi Toshkent shahridan, 66,7% esa
Samarqand, Navoiy, Toshkent, Jizzax va Qashqardaryo viloyatlaridan bo‘lib, jami
ishtirokchilarining 50,5 foizi 36—60 yoshni, 47,6 foizi 18-35 yoshni, ikki nafar
respondent 61 yoshdan katta bo‘lgan. Ishtirokchilar orasida 88,6% erkak va 11,4%
ayollarni tashkil etgan.

Faoliyat sohasi bo‘yicha eng katta guruhni bevosita tog‘-kon sanoati va
geologiya sohasi xodimlari 58,1% tashkil etdi. Davlat xizmatchilari soni esa 20%,
xususiy sektor va tadbirkorlik vakillari — 10,5%, boshga sohalar vakillari — 5,7%,
o‘quvchi va talabalar —3,8%, vaqtincha ishsizlar — 2 nafar (1,9%) bo‘lgan.

So‘rovnoma ishtirokchilaridan so‘nggi bir yil davomida tog‘-kon sanoati va
geologiya tashkilotlari xizmatlaridan foydalanish holati so‘ralganda, 67,6% ijobiy
javob bergan. Yana 32,4% respondent so‘nggi bir yil davomida bunday xizmatlardan
foydalanmaganini bildirgan.

Respondentlar soha korxonalarining jismoniy va yuridik shaxslar bilan o‘zaro
hamkorlik munosabatlar bo‘yicha faoliyatini 70,5% “yaxshi” va “qoniqarli”
baholarini bergan, 29,5% esa qoniqarsiz deb baholagan.

So‘nggi murojaatlar natijasi haqidagi savolga 55,2% masala hal etilganini
bildirgan bo‘lsa, 32,4% masala hal etilmaganini ko‘rsatgan, yana 12,4% ko‘rib chiqish
jarayoni cho‘zilib ketganini bildirgan.

Tizimda davlat xaridlarini amalga oshirishning shaffofligi bo‘yicha 54,3% ijobiy
baholagan bo‘lsa, 21,9% ishtirokchilar “qoniqarsiz” javobini tanlagan, yana — 23,8%
ishtirokchilar takomillashtirish zarurligini ko‘rsatgan.

Sohaga fuqarolarni ishga qabul qilish va xodimlarni bir lavezimdan

boshqasiga o‘tkazish shaffofligini baholashda 48,6% respondentlar yetarli darajada,
51,4% esa “qoniqarsiz” va “takomillashtirish zarur” variantlarini tanlagan.

Shu bilan birga, konchilik va geologiya sohasi korxonalari tomonidan davlat
xizmatlarini ko‘rsatish hamda jismoniy va yuridik shaxslar bilan hamkorlik bo‘yicha



64,8% ishtirokchilar yaxshi baho berib, 35,2% respondentlar mazkur yo‘nalishni
takomillashtirish zarurligini bildirishgan.

Yer qa’ridan foydalanish sohasida davlat nazoratining yetarliligi haqidagi
savolga resondentlarning 58,1% qoniqarli deb hisoblagan, 22,9% — esa vaziyatni
qoniqarsiz deb baholagan, yana — 19,0% takomillashtirish zarurligini ko ‘rsatgan.

Bundan tashqari, 26,7% respondentlar xodimlar bilan ishlash bo‘limlarida, 17,1% —
geologiya-qidiruv ishlarini amalga oshiruvchi tuzilmalarda, 15,2% — xaridlar bo‘limida,
12,4% — yer ga’ridan foydalanuvchilarni nazorat qilish tuzilmalarida, 28,6% boshga
tuzilmalarda korrupsiogen omillar borligi va mazkur sohalarda islohotlar olib borish
lozimligini qayd etishgan.

So‘rovnomada qatnashgan ishtirokchilar tog‘-kon sanoati va geologiya
korxonalari rahbarlari va xodimlarining korrupsiyaga qarshi kurashish bo‘yicha
faoliyatini 64,8% 1jobiy yoki qoniqarli, 35,2% esa qoniqarsiz deb baho bergan.

Shuningdek, 61,9% ishtirokchilar korrupsiyaga garshi kurashish va shaffoflikni
ta’minlash yo‘nalishida amalga oshirilayotgan ishlar holatini 1jobiy baholab, mazkur sohada
amalga oshirilayotgan ishlar natija berayotganligini qayd etgan.

“Sizningcha, qanday chora-tadbirlar konchilik va geologiya sohasi
korxonalarida korrupsion holatlar kamayishiga olib keladi?” degan savolga
ishtirokchilar tomonidan “Sohani raqgamlashtirish, inson omilini kamaytirish, rahbar
xodimlarni rotatsiya qilish, targ‘ibot tadbirlarini ko ‘paytirish, nazorat va
javobgarlikni kuchaytirish, OAVda ochiq hisobot berib borish, shaffoflikni
ta’minlash” kabi takliflar tushgan.

Anonim so‘rovnoma natijasi bo‘yicha vazirlikning tegishli tuzilmalari bilan
muhokama o‘tkazildi va 2027-yil davomida amalga oshirilshi lozim bo‘lgan tegishli
chora-tadbirlar ishlab chigilmoqda.

8. Tizimda korrupsiyaga oid huquqgbuzarliklarni aniqlash, ularning oldini
olish va chek qo‘yish, oqibatlarini, shuningdek, ushbu illatlarga imkon beruvchi
sabablar va shart-sharoitlarni bartaraf etish maqsadida quyidagi vazifalarni
belgilab olindi:

Vazirlik va tizimdagi korxonalarda aniglangan korrupsiogen omillarni inobatga
olgan holda, ularning oldini olish va chek qo‘yish, oqibatlarini, shuningdek, ushbu
illatlarga imkon beruvchi sabablar va shart-sharoitlarni bartaraf etish maqsadida
takliflar tayyorlash;

vazirlik xodimlari tomonidan ichki tartib qoidalarga, shu jumladan, “Odob-
axloq kodeksi” talablariga rioya etilishini o‘rganish, manfaatlar to‘qnashuvini oldini
olish bo‘yicha tizimli tahlil o‘tkazish;

sohaga oid ichki me’yoriy hujjatlarni tatbiq etish hamda tarmoq korxonalardagi
komplayens xizmati xodimlariga uslubiy va amaliy yordam ko‘rsatish;

tizim korxonalarida korrupsiyaga qarshi kurashish sohasida gabul qilingan
amaldagi me’yoriy hujjatlarning ijrosini monitoring qilish, komplayens xizmati
xodimlarining malakasini oshirish bo‘yicha takliflar tayyorlash;

korrupsiyaga taalluqli murojaatlarning adolatli va xolis ko‘rib chiqilishini
ta’minlash, mazkur sohada huqug-tartibot idoralari bilan hamkorlikni yo‘lga qo‘yish;

tizimda korrupsiyaga qarshi kurashish bo‘yicha amalga oshirilayotgan
ishlarning ommaviy axborot vositalari orqali keng yoritib borilishini tashkil etish.



